
Емва карын лоас тылса уджалысьяслы памятник 
Владимир Уйба ошкис Войнаса да уджвывса, Вооружённӧй вынъясса да инӧд видзан органъясса ветеранъяслӧн районса сӧветӧн веськӧдлысь Надежда Туркиналысь вӧзйӧм. Памятник сувтӧдӧм йылысь вӧзйӧмсӧ сетісны, кор Коми Республикаса Юралысьлысь могъяс недыр кадколастӧ збыльмӧдысь аддзысьліс Княжпогост районса водзмӧстчысь йӧзкӧд. Аддзысьлӧмыс вӧлі Емва карын, сора тӧлысь 23 лунӧ.
Надежда Туркина висьталіс, мый талун районын олӧ Айму вӧсна Ыджыд тышын кык участвуйтысь, кытшовтӧм Ленинградса кык олысь да тылса 70 уджалысь.
«Зэв жаль, мый йӧзыс муналӧны, - шуис водзмӧстчысь ань. - Тылса уджалысьяслы ӧні 90-ысь унджык арӧс. Окота эськӧ кольны на йылысь паметьсӧ. Колӧ, медым миян челядь да внукъяс тӧдісны, кутшӧм донӧн шедіс миянлы Победа, тӧдісны фронт вылын героизм йылысь да олӧм жалиттӧг тылын уджалӧм йылысь».
Владимир Уйба шуис, мый тайӧ темаыс сылы матын – сылӧн бабыс Степанида Даниловна война кадӧ уджавліс заводын – вӧчаліс снарадъяс. Уджавны ковмыліс сменаясӧн 18 час чӧж, а узьлыны аньяслы, челядьлы да пӧрысь йӧзлы ковмыліс станокъяс дорын.
Памятниксӧ позьӧ сувтӧдны «Войтырлӧн сьӧмкуд» дінму проектлӧн сьӧм вылӧ. Княжпогост районса юралысь - администрацияӧн юрнуӧдысь Анатолий Немчинов эскӧдіс, мый Емваын тылса уджалысьяслы памятник быть сувтӧдасны. Сійӧс сувтӧдӧм вылӧ местаыс эм, ӧні видлалӧны дизайн-проектсӧ. 

В городе Емва появится памятник труженикам тыла
Владимир Уйба поддержал предложение председателя районного Совета ветеранов войны и труда, Вооруженных сил и правоохранительных органов Надежды Туркиной. Предложение об установке памятника прозвучало на встрече врио Главы Республики Коми с представителями общественности Княжпогостского района. Встреча состоялась 23 июля в городе Емва.
Надежда Туркина рассказала, что в районе сегодня проживают два участника Великой Отечественной войны, два жителя блокадного Ленинграда и 70 тружеников тыла.
«К сожалению, люди уходят, - сказала общественница. - Труженикам тыла уже за 90 и более лет. Хотелось бы сохранить о них память. Чтобы наши дети и внуки знали, какой ценой досталась Победа нашему народу, знали о героизме на фронтах и самоотверженном труде в тылу».
Владимир Уйба отметил, что ему эта тема близка. Врио Главы Республики Коми рассказал, что его бабушка Степанида Даниловна в годы войны работала на заводе – делала снаряды. Смены длились по 18 часов, спать женщинам, детям и старикам приходилось у станков.
Установить памятник возможно на средства регионального проекта «Народный бюджет». Глава-руководитель администрации Княжпогостского района Анатолий Немчинов заверил, что памятник труженикам тыла в Емве будет установлен. Место для его возведения есть, сейчас обсуждается дизайн-проект.

